
Txintxarri
Aste Berdeari amaiera emateko, 
Oria ibaiaren ertzak garbitzeko 
ekimen herrikoia egin zuten 
iragan larunbatean, hilak 4. 
"Kontzientziazio jarduera bat 
egitea eta kalean botatzen ditugun 

hondakinak desagertzen ez direla 
erakustea izan dira xedeak". 

Bi ordu eskas igaro zituzten 
Michelin kirolgune atzealdeko 
ibai ertzak garbitzen. Hogei lagun 
elkartu ziren, eta antolatzaileek 
jakinarazi dutenez, zabor 

edukiontzi handi bat betetzeko 
adina zabor bildu zuten. 

Askotariko materialetako 
hondakinak jaso zituzten: zelulosa 
eta plastikoak, oihal eta metal 
zatiak eta sokak. Harrigarriago 
batzuk ere bai, gas bonbona bat  
eta pneumatiko bat. 

Gaur-gaurkoz kontzientziazioa 
falta dela uste dute antolatzaileek: 
" J endeak  ad i e ra z i  d i gu , 
antzematen duela ibai ertzetan 
zaborra dagoela, baina horrelako 
jardueretan ohartzen direla 
zenbaterainokoa den kutsadura".

Bi orduz aritu dira Oria ibai 
inguruko hondakinak jasotzen
Artelatzek eta udalak antolatutako Aste Berdeari  
amaiera emateko hondakinak biltzen aritu dira herritarrak

Zabor edukiontzi handi bat betetzeko adina zabor bildu zuten parte hartzaileek. TXINTXARRI

Txintxarri
Lasarte-Oriako udalbatzar aretoan 
izan dira herriko ikastetxeetako 
haurrak. Eskolako Agenda 2030 
programan landutakoak aurkeztu 
dizkiete udal ordezkariei. Agustin 
Valdivia alkateak, Zerbitzu 
Publikoetako zinegotzi David 
M a t e o s e k ,  H e z k u n t z a k o 
batzordeburu Maite Iglesiasek 
eta Partehartze saileko arduradun 
Nagore Duranek egin diete 
harrera. Garapen Jasangarrirako 
hamazazpi helburu finkatu dira 
eta, aurten,  hamabosgarrena 
l a n d u  d u t e :  L u r r e k o 
ekosistemetako bizia. Oso gai 
zabala denez, larretan, zelaietan 
eta larreetako loreetan jarri dute 
arreta. Hainbat hitzaldiren bidez, 
ikasleen ordezkariek lan prozesua 

eta egindako jardueren berri 
eman diete. Hala, ikasleek eta 
ikastetxeek hartzen dituzten 
konpromisoak azaldu dizkiete. 

Ingurune hurbileko zein 
mendietako zelaiak, berdeguneak, 
basoak, zuhaitzak, landareak eta 
bertako animaliak zaindu eta 
errespetatuko dituztela azaldu 
dute ikasleek, eta biodibertsitatea 
hazten lagunduko dutela ere bai. 
Horretarako, ez dituzte belar eta 
zuhaitz adarrak moztuko, eta 
landareak landatzeaz gain,  
animalientzako janlekuak jarriko 
dituzte. 

I k a s t e t x e e k ,  b e r r i z , 
zaborrontzien erabilera egokia 
gogoratzeko afixak jarriko dituzte, 
eta bertako loreen eta belarren 
panela egingo dute, izenak ikasten 

joan  da i tezen .  Gurasoen 
inplikazioa ere eskatuko dute, 
lanketan partaide izan daitezen. 

H a l a ,  u d a l a r i  h a i n b a t 
proposamen eta eskari ere egin 
dizkiote ikasleek. Horien artean, 
belardietan egurrezko eserleku 
eta mahai gehiago egotea galdegin  
dute, eta eskatu, belardiak txukun 
mantentzea, baina belarra maizegi 
moztu gabe. Horiekin batera, 
h a i n b a t  b e r d e g u n e t a n 
birziklatzeko zaborrontzi gehiago 
jartzea nahi dute. Alkateak 
pun tua l k i  e r an t zun  d i e 
planteatutako gai guztiei eta 
eskari guztiak aztertzeko 
konpromisoa agertu du. 

Bide batez, eskerrak eman dizkie 
ikasle lasarteoriatarrei, egindako 
lanagatik. 

Herriko ikastetxeetako ikasle eta irakasleek Agenda 2030 programan landutakoen berri eman diete udal ordezkariei. L-OKO UDALA

Agenda 2030 programan 
landutakoak, pleno aretora
Makina bat ikasle udalbatzar aretoan bildu dira udal ordezkariekin. Hartu dituzten 
konpromisoen berri eman, eta hainbat eskaera egin dizkiote instituzioari 

Udaberri Festako sarituak, udal ordezkari eta Aterpeako kideekin. TXINTXARRI

Sei bezero saritu ditu 
Aterpearen aurtengo 
Udaberri Festak
500 euroko bi eta 250 euroko lau erosketa txartel banatu 
ditu merkatarien elkarteak herriko dendetan erabiltzeko

Txintxarri
Herr iko  komer t z i oe t ako 
bezeroak saritu ditu Aterpea 
merkatari  e ta  osta larien 
elkarteak. Udaberri festa 
antolatu zuen maiatzaren 16tik 
28ra, herritarrek Lasarte-
Oriako establezimenduetan 
erosteko ohitura indartzeko 
helburuz. Hala egin dutenen 
artean, sei erosketa txartel 
zozkatu ditu merkatarien 
elkarteak; 500 euroko bi eta 
250  euroko lau .  Astearte 
i luntzean eg in  dute  sar i 
banaketa, hilak 7 Nahio arropa 
denda atarian.

Sariak banatu aurretik, 
Aterpeako lehendakari Miguel 
Angel Prietok hartu zuen hitza. 

Ad i e r a z i  zu en  aur t engo 
Udaberri Festa "arrakastatsua" 
izan dela. Hori azaldu eta gero 
hasi dira sariak banatzen. 
Esther Sanchez,  Crist ina 
Valderrabano, Esti Rubio, 
Milagros Dominguez, Oihane 
Dominguez eta Rosa Ropero 
izan dira aurtengo saridunak. 
Herriko komertzioetan gastatu 
b e h a r k o  d i t u z t e  o r a i n 
e s k u r a t u t a k o  e r o s k e t a 
txartelak. 

Mila erabiltzaile baino gehiago
Txu-txu trenak ere "sekulako 
a r r a k a s t a "  i z a n  d u e l a 
azpimarratu zuen Prietok; 
jakinarazi zuen 1.300 erabiltzaile 
izan dituela aurtengoak.

Txintxarri
EAEko institutuek 2022-2023 
ikasturtean lanaldi jarraiturik 
ez edukitzea erabaki du Eusko 
Jaurlaritzako Hezkuntza Sailak.  
Horrek "haserrea eta ezin 
ulertua" eragin dio Lasarte-
Oriako Oriartekide institutuko 
k o m u n i t a t e a r i ,  e t a 
kontzentrazioak egiten ari dira,  
egunotan, ikastetxe atarian.

Koronabirusak eragindako 
pandemia garaian aplikatu zuen 
Eusko Jaurlaritzak ikastetxeetan 
lanaldi jarraitua, eta, orain, 
salbuespenezko egoera hori 
amaitutzat emanda, lanaldi 
zatitura itzultzea nahi du 
Hezkuntza Sailak. 

Eskaera hori ez da aipatu 
guraso elkartearen kapritxoa. 
Jakinarazi dute azken bi 
i k a s t u r t e e t a n  i k a s l e e n , 
ikastetxeko langileen eta oro 
har familien "bizi kalitatea 
hobetu" egin dela lanaldi 
jarraituari esker, eta ordutegi 
horrekin jarraitzeko argudioak 
azaldu dituzte. Erdigunean bizi 
ez diren ikasleen joan-etorriak 
erdira murriztu direla azaldu 
dute: "Horrek estres maila jaistea 
lortu du, ez baita erraza garraio 
publikoa eta eskolako ordutegiek 
bat egitea". Familiek garraioan 
gastatu beharreko dirua ere 
erdia izan da. 

Jangelari ere egin diote 
erreferentzia. Azpimarratu dute 
Oriarte institutuko jantoki ez 
dagoela erabiltzaile kopuru 
handiari zerbitzu emateko 
prestatuta, eta ikasleak lanaldi 
jarraituan aritu diren bi 
ikasturtetan "asko" jaitsi dela 
zerbitzu horrekiko eskaria 
–2019. urtean 153 erabiltzaile 
izan zituen eta 2022an, berriz, 
44–.

Hezkuntza sailaren asmoa 
j a k i n i k ,  O r i a r t e k i d e 
komunitatea osatzen dutenen 
artean galdetegi bat pasa zuen 
guraso elkarteak, eta bertan 

bildutako emaitzen berri eman 
dute. 216 ikaslek erantzun dute, 
eta %98,8ak egin du lanaldi 
jarraituaren alde. Horiekin 
batera, 364 familien %97,5ak  
nahi berdina du eta galdetegia 
erantzun duten 67 irakasleen 
%100ak ere bai. 

Iragan ostiralean, hilaren 3an 
egin zuten lehen kontzentrazioa, 
Oriarte institutuaren atarian, 
eta beste bi deialdi gehiago ere 
zabaldu dituzte. Gaur, hilak 10 
izango da bigarrena, 14:10ean 
ikastetxe atarian, eta datorren 
ostiralean, hilak 17, hirugarren 
eta azkena. 

Oriartekide komunitateko kideak hilaren 3ko kontzentrazioan. TXINTXARRI

Irailetik aurrera lanaldi 
jarraituari eustea desio
Hogei minutuko kontzentrazioa egin dute Oriarte institutu atarian, eta datozen 
egunetarako ere iragarri dituzte mobilizaziorako deialdi gehiago. Hilaren 10ean  
eta 17an izango dira datozenak, leku berean. Sinadura bilketa ere egin dute

AIZPEA AMAS

Stop

Noiz sartu zinen hamster edo saguen antzera gurpilean? Ez dakizu 
oso ondo bizitza guztian barruan egon zaren, baina orain bezainbeste 
ez zara kontziente izan. Goizean jaiki, lanak aurreratu, umeak 
eskolara eraman, lanera joan, umeak jaso, parkean geratu, erosketak 
egin, etxera bueltatu, hurrengo eguneko gauzak prestatu, bainuak, 
afaldu, ohera. Egun bat eta beste egun bat... Eta horrela asteak, 
hilabeteak, urteak...

Gurpilari eragin eta eragin zabiltzan bitartean, bidelagun bat 
duzu, sakelako telefonoa. Jakinarazpenak bidaltzen dizkizu, tantaka, 
baina etengabe. Kapritxosoa duzu laguna, eta beti zure arreta nahi 
du, zerbait berria ikasi duen ume baten antzera:  Whatsappa dela, 
emaila dela, Twitter, Instagram, Facebook... 'Begiratu bideo 
barregarri hau', 'begiratu soineko polit hau', 'begiratu zein azal 
leuna uzten dizun krema honek'.

Gaueko 22:00ak dira. Umeak oheratuta daude. Zure momentua 
da, baina jota zaude. Goizeko 07:00etatik ez zara geratu. Zerbait 
bueltaka duzu barrunbean, baina orain ez da ateratzeko unea. Ez 
daukazu hitz egiteko gogorik. Telebista piztu duzu, Netflix. Beti 
dago galdu ezin duzun telesailen bat. Edo agian gaur ez daukazu 
gogorik, eta zure laguna piztu duzu berriro. Bateria kargatzen 
jarri beharko dela ohartu zara. Norena, ordea?

Erritmo horretan bateria kargatzeko astirik ere ez daukazu. Noiz 
egingo duzu? Bi eguneko asteburuan? Oporretan? Alegia, beti 
planifikatuta dituzun une horietan? Noiz hitz egingo duzu kezkatzen 
zaituzten arazoez? Noiz emango diozu tarte bat lagunari, familiari, 
eta, batez ere, zure buruari? Noiz geratuko zara non zauden eta 
zertan ari zaren hausnartzeko? Nonbaitera eramaten zaitu gurpil 
horrek? Amildegira?

Beste jakinarazpen bat. Ez, ez daukazu hausnartu beharrik. Segi 
gurpilari eragiten.

NEURE KABUZ

Gero eta gutxiago falta da aurtengo 
Sorgin Jaiak ospatzeko. Hilaren 
28tik uztailaren 2ra, edabe magikoa 
prestatu eta festa giroa sorginduko 
dute azti eta sorginek. Motorrak 
berotze aldera, eta lehenengoz jai 
alternatiboak egin zituztenetik 
20 urte bete direla oroitzeko, 
argazki erakusketa jarri dute 

Jalgi kafe antzokian, txintxarri-k 
bere artxibo historikotik utzitako 
hainbat irudirekin. Esposizioa 
uztail hasierara arte egongo da 
ikusgai bertan.

Jai alternatiboen 
argazki erakusketa

Erakusketaren irudi bat. TXINTXARRI

Txintxarri
Roc ioko  ama  b i r j inaren 
omenezko ospakizun asteburua 
berreskuratuko du Semblante 
Andaluz elkarteak. Hilaren 
11 eta 12rako egitarau oparoa 
prestatu, eta lasarteoriatarrak 
gonbidatu ditu Atsobakar 
au zoko  pa rke ra  b e r t a ra 
daitezen. Berezia izango da 
aurtengoa gainera, izan ere, 
30. urteurrena ospatuko baitu 
Semblante Andaluz elkarteak. 

Larunbatean (hi lak 11) , 
eguerdian hasiko da erromeria 
eta dantzarako tarte ugari 
izango dituzte bertaratzen 
direnek bazkalordura arte. 
Semblante Andaluz elkarteko 

Duende taldea ariko da lehenik 
oholtza gainean, eta herri 
dantza  i zango  da  hor ien 
erakustaldia amaitu ostean. 

1 4 : 3 0 e a n ,  i n d a r r a k 
b e r r e s k u r a t z e k o ,  h e r r i 
bazkaria egingo dute. Kaldereta 
jango dute, eta berriz ere 
Duendeko dantzariak igoko 
dira oholtzara. Horiek amaitu 
o s t ean ,  Amaia  Gonza l e z 
Caballero dantza eskolako 
dantzarien txanda izango da, 
1 9 : 0 0 e t a n  e t a  o r d u  e r d i 
beranduago, 19:30ean Fit Gipsy 
Dance maisu eskolan parte 
hartzeko aukera izango dute 
herritarrek, Lourdes Motiñoren 
eskutik. 

Denek elkar dantzatuz agurtuko 
dute lehen erromeria eguna; herri 
dantza izango da 20:30ean. 

Igandean (hilak 12), berriz, meza 
errozieroa izango da lehen 
hitzordua. 11:30ean izango da, 
Arantzazuko Ama parrokian eta 
Semblante Rociero koruak abestuko 
du. Hori bukatuta,  12:30ean 
Atsobakar parkera joango dira. 
14:00etan Ohorezko ardoa eskainiko 
diete agintari eta gonbidatuei eta 
topa egingo dute. Eta edanak jana 
behar duenez, paella eder bat jango 
dute bazkarian (14:00etan). 

Arratsaldeko dantza emanaldi 
eta saioei ekin aurretik, elkarteko 
bazkideei opariak banatuko dizkiete 
(16:00etan), izan ere, 30 urte betetzen 

baititu Semblante Andaluzek 
aurten, eta hori ospatu asmoz 
egingo dute jarduera hori. Talde 
argazki bat ere aterako dute. 

16:30ean Semblante Andaluzeko 
dantza taldeak ariko dira oholtzan 
eta horien ostean baita Hernani 
eta Irunekoak ere. Errenteriako 
bi koruk ere Andaluziako 
doinuekin g irotuko dute 
arratsaldea. 

18:00etan herri dantza saioan 
aritzeko aukera izango dute 
erromeriako parte hartzaileek, 

eta 19:00etan moda flamenkoa 
erakusteko desfilea egingo dute. 
Horrez gain, flameko soineko bat 
ere zozketatuko dutela jakinarazi 
dute antolatzaileek. 

Eta asteburuari behar bezalako 
amaiera emateko, 20:00etan 
kantuan ariko dira. Semblante 
Rociera koruak abestuko du eta 
Duende dantza taldeak dantzatu. 
Parte hartzaile guztiekin batera 
Salve rociera abestuz agurtuko 
dute Rocioko ama birjina. 21:30ean 
amaituko da erromeria. 

Rocioko erromeriako parte hartzaileak dantzan, artxiboko irudi batean. TXINTXARRI

Rocioko erromeria 
bilakatuko da Atsobakar
Gozamen asteburu ederra datorkie lasarteoriatarrei. Semblante Andaluz elkarteak 
antolatuta, Rocioko erromeria egingo dute Atsobakarren, eta hori ospatzeko,  
askotariko jarduerak iragarri dituzte. Otoitzerako eta dantzarako tarteak ez dira faltako

Txintxarri
Jaietako programaziotik kanpo, 
baina sanpedro betean hartuko 
du Dial al sol musika jaialdiak 
Andatza plaza. Hala jakinarazi du 
Lasarte-Oriako Udalak eta Cadena 
Dial  irrat iko jaialdiaren 
antolatzaileek hilaren 8an, 
prentsaurrean. San Pedro 
Egunerako iragarri dute jarduera, 

hilaren 29rako eta gauean izango 
da;  21:30ean hasi eta bi orduko 
iraupena izango du. Adin guztiei 
zuzendutako egitasmoa dela 
nabarmendu zuten, eta doakoa 
izango da. Cadena Dialek udan 
egingo dituen hamabost jaialdietako 
bat izango da Lasarte-Oriakoa. 

Pop estiloko doinuak izango 
dira nagusi eta horiek abestuko 

dituzten artistak ezagunak izan 
d a i t e z k e  z e n b a i t e n t z a t . 
Jaialdiaren inguruko datu 
gehiegirik aurreratu ez zuten 
arren, oholtzara igoko diren 
abeslarien izenak ezagutarazi 
zituzten. Carlos Baute, Depol, 
Efecto pasillo, Paula Mattheus, 
Julia Medina, Miriam Rodriguez, 
Moises Losada eta La ultima 
llave arituko dira ikusleen 
aurrean, zuzenean. 

Gazteria eta Festak arloko 
zinegotzi Txus Alonsok adierazi 
du "luxua" dela horrelako jaialdi 
batez herrian bertan gozatu 
ahal izatea. Hala, eskerrak eman 
dizkio Cadena Dial irratiari 
j a rduera  Lasar t e -Or iara 
ekartzeko eskaintza egiteagatik 
eta herritarrei gonbita egin die 
jaialdian parte hartzera anima 
daitezen. 

Agustin Valdivia alkatea, aldiz, 
"pozarren" agertu zen eta aitortu 
zuen "sekulakoa" dela jaialdiak 
San Pedro Jaiekin bat etortzea. 
J a k i n a r a z i  d u  g a i n e r a , 
E u s k o t r e n e k i n  e t a 
Lurraldebusekin harremanetan 
jarri dela udala, gau horretako 
garraio zerbitzua zabaltzeko 
aukera ote dagoen aztertzeko.

Musika jaialdiaren antolatzaileak eta udal ordezkariak, egitasmoa aurkezten. TXINTXARRI

'Dial al sol' musika jaialdia 
egingo dute ekainaren 29an
Zortzi musikari ariko dira horien ikus-entzuleen  
aurrean; horien artean Carlos Baute eta Efecto Pasillo

Txintxarri
A n e  L a b a k a  b e r t s o l a r i 
lasarteoriatarrak jantzi zuen 
II. Señora Sariketako pamela, 
iragan larunbatean, hilak 4 
Leitzan jokatutako finalean. 
Lehen faseko lanak amaituta, 
bera eta Aner Euzkitze sailkatu 
z i r e n  b u r u z  b u r u k o r a . 

Herritarra finago aritu eta 
txapelketa irabazi zuen, Amaia 
Agirreri erreleboa hartuta.

Txape l dunar en  a gur ra 
Labakak eta Euzkitzek abestu 
zuten.  Lasarteoriatarrak 
hasiera eta amaiera eman zion 
bertsoari ,  Naufragoa-ren 
doinupean.

Aner Euzkitze eta Ane Labaka II. Señora sariketako azken agurrean. II. SEÑORA SARIKETA

Ane Labaka lasarteoriatarrak 
irabazi du II. Señora sariketa 
Amaia Agirreri erreleboa hartu dio herriko bertsolariak. 
Aner Euzkitzerekin batera aritu da buruz burukoan

Txintxarri
Gero eta gutxiago falta da 
sanpedroetarako. Udala, Sorgin 
Jaiak eta gainerako eragileak 
ari dira ekitaldiak lotu eta 
egitarauak ixten, horien artean, 
Ttakun Kultur Elkartea. Festetan 
ere euskara sustatzeko asmoz, 
makina bat ekimen prestatu 
dituela iragarri du, hilaren 28 
eta 29rako: Gure Patxintxiak 

sariak; haur eta gazteentzako 
makarroi jana eta ur jolasak; 
Sorgin Dantza; zikiro afaria; kantu 
dantza jira; sagardo dastaketa; 
eta erromeria. 

Herriko 65 urte baino gehiagoko 
pertsona maitagarrienei aitortza 
xume baina goxo bat egitea da 
Gure Patxintxiak sariketaren 
helburua. Hautagaiak bidaltzeko 
aukera dute herritarrek hilaren 

14ra arte, asteartez. Hiru egun 
geroago irekiko du bozketa epea. 
Informazio gehiago topa dezakezue 
txintxarri-k bere atari digitalean 
prestatu duen kanal berezi 
honetan: https://txintxarri.eus/
bereziak/patxintxi-sariak-2022. 
Aintzatespen ekitaldia hilaren 
28an egingo du Ttakunek, 
udalarekin batera, udaletxe 
zaharreko balkoian, 12:15ean.

Hori ez da izango San Pedro 
egun bezperako ekimen bakarra.  
Haur eta gazteek, esaterako, 
aukera izango dute goizeko txupina 
eta gero Atsobakar auzora joateko, 
bapo bazkaldu eta ur jolasekin 
dibertitzera. 2010tik 2013ra 
bitartean jaiotakoek parte hartu 
ahalko dute; tiketa jasotzera 
Ttakunen bulegora joan beharko 
dute (Geltoki kalea, 4). 

Ongi pasa eta gorputza dantzan 
jartzeko beste aukera bat da Sorgin 
Dantza, Orian 16:30ean hasi eta 
herria gurutzatu ostean Okendon 
amaituko dena, 19:00ak aldera. 
Hasi dira entsegu saioak egiten: 
hurrengoak hilaren 14an, 16an 
eta 21ean izango dira, Okendon 
bertan, 20:00etan. Eguraldi txarra 
egiten badu, Oriarte Landaberri 
institutuko estalkian jardungo 
dira. Antolatzaileek ohartarazi 
dute partaideen erregistroa egingo 
dutela, eta herritarrek honako 
hau zehaztu beharko dutela, 695 
78 53 89 telefono zenbakira 
WhatsApp bidez idatzita: izen-
abizenak, telefonoa, zein kurtsotara 
doan (adingabea bada) eta bikotea 
edo taldeko kideak nortzuk diren. 
Azkenik, egunean zehar erabilitako 
indarrak berreskuratze aldera, 
zikiro afari tradizionala antolatu 
du Ttakunek, Okendon baita ere, 
21:30ean. Tiketak gaur jarri ditu 
salgai, hilak 10, 25 eurotan. 
Jakinarazi  du zertxobait 
garestiagoak izango direla hilaren 
19tik aurrera: 28 euro, eta erosteko 
azken eguna 22a izango dela.

Kantu jira eta sagardoa 
San Pedro eguna indartsu hasteko, 
Extremadura Etxea elkartearekin 
batera kantu dantza jira prestatu 
du euskara elkarteak. Sagardotegi 
kalean elkartu eta bertan hasiko 
dute ibilbidea, Okendon amaituko 
dena. Hitzordua 12:00etan jarri 
dute.

Arratsaldean gastronomia eta 
kultura uztartuko ditu Ttakunek, 
18:00etatik 20:00etara. Sagardo 
dastaketa egingo du, batetik, 
Aterpea merkatarien elkarteak 
aurrera eramango duen sardina 
janarekin batera; eta, bestetik, 
aukera emango die plazan 
daudenei dantza egiteko, 
erromeria egingo baitu. Ekitaldi 
hori Ttirriki Ttarraka eskolak, 
Plaza Dantza egitasmoak, Erketz 
EDTk eta herriko txistulariek 
prestatu dute.

Aipatu jardueretan lagundu 
edo zalantzak argitzeko, kultura@
ttakun.eus helbide elektronikora 
idatzi edo 695 78 53 89 telefono 
zenbakira deitzeko eskatu du 
Ttakunek.

Gazte zein heldu, dozenaka herritar bertaratu ziren Sorgin Dantza prestatzeko lehen saiora, Okendo plazara. TXINTXARRI

Ttakun KEk prest du 
sanpedroetako egitaraua
Ttakun Kultur Elkarteak makina bat jarduera aurrera eramango ditu hilaren 28tik 
uztailaren 2ra, Lasarte-Oriaren zaindariaren festetan: Gure Patxintxiak sariak, Sorgin 
Dantza, zikiro afaria, sagardo dastaketa, kantu dantza jira, makarroi jana eta ur jolasak

Udako Txokoetan izena 
eman duten haurren 
gurasoekin bilerak egingo 
ditu Ttakun KEk, kultur 
etxeko hitzaldi aretoan.

Ekainak 15, asteazkena
• 17:00. HH3-4, gazteleraz.
• 17:40. HH3-4, euskaraz.
• 18:20. HH5-LH2, 

euskaraz.
• 19:00. Astigarragako 

irteera.
• 19:30. HH5-LH2, 

gazteleraz.

Ekainak 17, ostirala
• 17:00. Larrauleko txanda.
• 17:40. LH3-6, elebitan.
• 18:20. Donemiliagako 

txanda.
• 19:00. Albenizeko txanda.
• 19:30. Askizuko txanda.

Txokoetako 
bilerak

Xabier Lasa ANDOAIN
Zein da zuen egitasmoaren helburua?
1936ko uztailaren 18ko kolpe 
m i l i t a r r a k  e r a g i n d a , 
Gipuzkoatik erbestera ihes egin 
behar  i zan  zu ten  umeen 
memoria berreskuratzea. 
Horretarako, Intxorta 1937 
kultur elkarteak, Gipuzkoako 
Foru Aldundiaren laguntzarekin, 
egitasmoa abian jarri zuen orain 
bi urte, eta horretan dabil 
ekinean. Gaia lantzeko 13 
lagunen taldea sortu dugu: sei 
pertsona Intxorta taldekoak 
gara, eta horietaz gain, beste 
zazpi pertsona gaian esperientzia 
eta interesa dituztenak dira. 
Bestalde, eskertzekoa ere bada 
herri askotan lanean dabiltzan 
elkarte memorialistek eskaini 
diguten laguntza.

Orain arte, sei mila eta 
bostehunetik gorako zerrenda 
osatu dugu. Horiei guztiei 
buruzko makina bat informazio 
(aipamen hutsak, testigantza 
pertsonalak, artxiboetako 
informazioa, agiriak, argazkiak…) 
jaso ahal izan dugu, baina 
kontziente gara oraindik ere ez 
garela guztia jasotzera iritsi, 
ezta gutxiago ere!  
Egitasmoaren amaieran, egitasmoari 
z a b a l k u n d e a  e m a t e k o  e d o 
aitormenezko ekimenik egiteko 
asmorik ba al duzue? 
Printzipioz, 2023ko hasieran 
aitormen izaera izango duen 
ekitaldi publikoa antolatuko da 
Gipuzkoa mailan. Aldi berean, 
grabatutako elkarrizketa ugari 
A ldundiaren  webgunean 
zabaltzeko asmoa dago. Ekainaren 
15ean prentsa-agerraldia egingo 
dugu, eta bertan xehetasun 
guztiak eskainiko ditugu.
Beterri-Buruntzari begira bulegoa 
jartzeko asmoa daukazue hurrengo 
egunetan.
Abian jarritako datu bilketari 
eutsita, Gipuzkoan eskualdez 
eskualde arreta-bulegoak 
irekitzen ari gara azken aldian, 
orduko haurrak nahiz edozein 
eratako informazioa eskaini 
dezaketen pertsonak hurbil 
daitezen bertara.  Hortaz, 
eskualdeko herritar guztiei 
luzatzen diegu gonbitea, edozein 
moduko datua edukiz gero 
bertara dadin. Buruntzaldeko 
h e r r i t a r r e n  a h a l i k  e t a 
inbentariorik osatuena nahi 
genuke egin, Gipuzkoako datu-
basera batzeko. Aldi berean, 
eskerrak eman nahi dizkiegu 
Udal Artxiboko langileei jarri 
dizkiguten erraztasunengatik.

Noren datuak ari zarete biltzen? 
Herritik ihes egin behar izan zuten 
haur guztiena, ala, Frantziako 
estatura, Ingalaterrara, Errusiara, 
Ameriketara…ihesi joan zirenena?   
Zehazki, 1936ko kolpe militarra 
hasterakoan erbestera ihesean 
joan ziren 0 eta 16 urte bitarteko 
ume eta gaztetxoenak, eta baita 
erbestean jaio zirenenak ere, 
1939ra arte. Gerrako haur 
gehienak Frantzia eta Kataluniara 
(Valentziara ere bai) joandakoak 
dira. Halaber, Ingalaterrara, 
Errusiara eta Belgikara nahiz 
Ameriketara (Mexiko, Argentina, 
Tx i l e ,  Venezue la ,  Kuba , 
Errepublika Dominikarra…) 
joan zirenak.

Egia da badaudela beste ume 
asko beren herrietatik ihesi joan 
zirenak, Bizkaiara, Santanderrera 
nahiz Asturiasera, baina ez zutenak 
muga zeharkatu. Ibilbide hori egin 
zuten haur eta gaztetxoen izenak 
ez ditugu jasotzen printzipioz.
Orain arte bildu duzuen informazioaren 
arabera, Buruntzaldeko herrietatik 
zenbat haurrek egin behar izan zuten 
ihes, bizitokia utzita? 
Oso zaila da zenbakiak zehaztea, 
baina ehunka batzuk izan ziren 
seguruenera. Orain arte jaso 

ditugun erreferentziak, 276enak  
dira; 133 emakumeak, 143 gizonak. 
Hona datuak herriz herri, eta 
sexuen arabera banatuta: Hernanin 
109 (53, 56), Andoainen 75 (32, 43), 
Lasarte-Orian 62 (37,  25) , 
Astigarragan 15 (3, 12), Urnietan 
15 (9, 6), eta azkenik, Usurbilen 
bat (emakumea).
Zer nolako harrera egin diote 
herritarrek informazioa jasotzeko 
guneari, beste udalerrietan?  
Irunen, Eibarren, Soraluzen eta 
Tolosan irekitako arreta bulegoak 
oso lagungarriak egin zaizkigu 
zerrendak osatzeko, elkarrizketa 
berriak egiteko, argazkiak eta 
agiriak jasotzeko… Egia esan, 
herritarrengana hurbiltzea da 
gure asmoa eta komunikabideen 
eskutik lortzen ari garen 
o ihar tzuna ez inbes tekoa 
b i l a k a t z e n  a r i  d a  g u r e 
egitasmoaren berri zabaltzeko. 

Aldi berean, eskertza adierazi 
nahi diegu Gipuzkoako hainbat 
memoria elkarteei, eskainitako 
laguntzagatik. Kontuan izan behar 
da gero eta pertsona gutxiago bizi 
dela kolpe militarraren ondorioak 
zuzen-zuzenean jasan zuena, eta 
oraindik kontatzeko moduan 
dagoena. Horietatik, banaka batzuk 
baino ez dira zapalketa hura guztia 
adinez heldua izanik sufritu zuena. 
Gehiago dira umeak zirenak 
orduan; hain zuzen, azken horiek 
ari dira animatzen bulegora 
etortzeko. Testigantza hunkigarri 
eta aberasgarriak jasotzen ari 
gara.Juan Ramon Garai, ekimenaren sustatzaileetako bat. AIURRI

BETERRI-BURUNTZAKO 
DATUAK BILTZEKO 
GUNEA ANDOAINEN 
JARRIKO DUTE,  
UDAL ARTXIBOAN

"1936ko haurren 
lekukotza jaso  
nahi dugu  
eskualdean"
JUAN RAMON GARAI INTXORTA KULTUR ELKARTEKO ERAGILEA
1936ko Gerran erbesterako bidea hartu behar izan zuten haurren oroimena 
berreskuratzeko ahaleginean dabiltza, eta Buruntzaldeko herritarrei deia luzatu die

Eskualdeari dagokionez, 
Andoainen jarriko dute 
bulegoa, Udal Artxiboko 
instalakuntzetan.

Bulegoa, zabalik
• Tokia: Udal Artxiboa 

(Anbrosia Olabide 
eraikina, San Martin 
elizaren atzealdean).

• Egunak: hilak 16 
(osteguna), 21 (asteartea) 
eta 30 (osteguna).

• Ordutegia: 10:00-12:00/ 
18:00-20:00.

• Helbide elektronikoa: 
intxorta1937@gmail.
com.

• Telefonoa: 678 24 20 
31. 

Datu bilketa, 
ekainean



Iñigo Gonzalez Sarobe
Hilabete zirraragarria da ekaina. 
Ikasturte amaiera, uda usaina, 
oporrak ate joka eta kurtsoan 
zehar ikasi eta entseatutakoa 
jendaurrean erakusteko unea. 
Horretan ari dira Kukuka eskolako 
kideak, XX. Antzerki eta Dantza 
Astea ospatzen, lanabes ugarirekin 
herria koloreztatzen: desfilea, 
antzerkia, euskal dantza, 
sorkuntza, dantza garaikidea... 
Manuel Lekuona Kultur Etxean 
ari dira diziplina horietan 
guz t i e t an  o inar r i tu t ako 
emankizunak egiten eta ikus-
entzuleei txalo eginarazten, eskuak 
gorritzeraino. Horretan jarraituko 
dute hilaren 12ra arte, Izan Inurri 
eragilearekin batera antolatu 
duten Tabuen kutxatik oholtzara 
ikuskizuna amaitu arte.

Bien bitartean, lasarteoriatarrek 
izango dute zer ikusi, zerekin 
emozionatu. Gaur, hilak 10, DBH 
1. mailatik hasi eta Batxilergora 
arteko taldeek euskal dantza 
sorkuntzan oinarritutako funtzioak 
egingo dituzte, 12:00etatik 13:00era. 
Arratsaldean, aldiz, helduen 

antzerki taldeak igoko dira taula 
gainera, Ilargi beteko eguna 
antzeztu eta dantza garaikide 
koreografiak dantzatzera.

Bihar, euskal dantza eta euskal 
dantza sorkuntza izango dira 
ikuskizunen bi ardatzak, eta 
ikus-entzuleak txundituko 
dituztenak, haur, gazte eta 
helduak, HH5 mailatik gorakoak. 
20:00etan hasiko dira. Aurreko 
egunetan egin bezala, ekin 
aurretik bideo txapelketako bi 
lan proiektatuko dituzte.

Hilaren 6an hasi ziren Kukukako 
lagunak herria margotzen, 
erdigunean barrena egin zuten 
desfile koloretsu batekin. Bizikleta 
eta patineteak hartuta, egitarauak 
banatu zituzten han eta hemen: 
Jaizkibel, Isla eta Okendo 
plazetara joan ziren.

Hurrengo egunean, artista 
trebeak direla erakutsi zuten LH 
5. eta 6. mailako gazteek. Nork 
pozoindu zuen Edurnezuriren 
sagarra?, Arratsalde bateko 
abentura eta Zer ari da gertatzen?  
antzezlanen emanaldiak egin 
zituzten, goizez nahiz arratsaldez.  

Hilaren 8an eta 9an ere antzerkia 
izan zen egitarauko osagai 
nagusia: Amets batean bezala, 
Zer nahi du, Zubietan murgiltzen 
eta Zoroen mundu zoroa taularatu 
zituzten ikasle gazteek.

Aurrematrikulazioa, zabalik
Datorren ikasturtean ere artistak 
sortzen jarraitzeko asmoa du 
Kukukak: jakinarazi du ireki 
duela aurrematrikula egiteko 
epea, eta hilabete amaieran itxiko 
duela. Antzerkia (LH1 mailatik 
aurrera), euskal dantza (HH5etik 
aurrera), euskal dantza sorkuntza  
edo dantza garaikidean (azken bi 
horiek, LH4tik aurrera) egin nahi 
duenak bide ugari ditu horretarako: 
www.kukuka.eus webgunea, 
izenematea@kukuka.eus helbide 
elektronikoa edo 655 84 73 45 
telefono zenbakia. Horrez gain, 
orriak banatuko ditu herriko 
ikas t e txee tan .  Bes ta lde , 
nabarmendu du jende gehiago 
behar duela proiektua aurrera 
eramateko, eta bazkide bila ari 
dela. Interesa duenak aipatu bide 
horiek erabil ditzake.

Ikus-entzule ugari joaten ari dira saioetara. Itxura hau zuen auditorioak hilaren 7ko emanaldiak hasi aurretik. TXINTXARRI

Aste bereziaren 
azken txanpan
XX. Antzerki eta Dantza Astea ospatzen ari da Kukuka. Desfilea eta aurreneko emankizunak 
eginda, asteburu zirraragarria dute aurretik ikasle eta irakasleek. Eskolak jakinarazi du  
ireki duela datorren ikasturterako aurrematrikula egiteko epea, hilabete amaierara artekoa

Ikasle eta irakasleak, Jaizkibel plazan, egitarauak banatzen. TXINTXARRI

Desfile koloretsu batekin ireki zuten XX. Antzerki eta Dantza Astea. TXINTXARRI

Edurnezuriren sagar pozoinduaren misterioa argitzeko epaiketaren une bat. TXINTXARRI

'Arratsalde bateko abentura' antzeztu zuten LH 5-6 mailako ikasleek. TXINTXARRI

TXINTXARRI ALDIZKARIA  2022-06-10  OSTIRALA

ERREPORTAJEA     7

The Noise Makers boskoteak abesti ezagun ugariren bertsioak jo zituen Rock Gauean. TXINTXARRIAuzoko sorginari harrera egiteko, nola ez, Sorgin Dantza herrikoia egin zuten. TXINTXARRI

Gogoz hartu 
dituzte festak
Bi urte eta gero,  
indar betean itzuli  
dira Zabaletako jaiak

Auzoko lokalean egin zioten harrera Teresa sorginari, eta kalejiran eraman frontoi albora. TXINTXARRI

Antton Garin, zutik, lau bertsolariak aurkezten. Auzoko jaietako zapia jantzi zuten denek. TXINTXARRI

Euskararen Maratoiaren orain arteko abestiak errepasatu zituzten Jalguneko zein zortzikoteko kideek. TXINTXARRI

Akelarrea dantzatuta sorgindu zuten larunbat gaueko parranda. TXINTXARRI Proba mistoko partaideek talde argazkia atera zuten, lanak amaitu eta gero. TXINTXARRI

Zabaletako festak iristeko irrikaz egoten badira herritarrak urtero-urtero, 
zer esanik ez aurten, pandemiak eragindako hiru urteko etena eta gero 
(2019an ospatu zituzten azkenekoz). Nabaritu da hori: gogoz hartu dituzte 
ospakizunak, eta Teresa sorginak prestatutako edabe magikoak inoiz baino 
gehiago sorgindu du azken urteetan ikaragarri hazi den auzoa.

Maiatzaren 31n ireki zuten egitaraua. Aurreneko egunetan haurrak izan 
ziren protagonista: jokoak, eskulanak, ur jolasak... Gozatu ederra hartu 
zuten. Teresa hilaren 3an jaitsi zen, ostiralez, eta horren ostean lehertu 
zen festa: Sorgin Dantza herrikoia egin zuten frontoi alboan; Jalgune 
elkarteko nahiz zortzikoteko kideek Euskararen Maratoiaren errepaso 
musikatua egin zuten; bertsolariek kopla bikainak bota zituzten; Kukuka 
eskolako kideek ikus-entzuleak liluratu zituzten; eta lehertu arte astindu 
zituzten gorputzak herritarrek Rock Gauean. Horiek, ostiralekoak.

Larunbat goizean gonbidatu bereziak izan zituen Zabaletak: erraldoi 
eta buruhandiak, LOZET elkartearen eskutik. Kilker Band eta Gautxori 
txarangarekin batera, auzoa ezagutu zuten. Bien bitartean, txosna gunea 
dantzan jarri zuen El Grafiti artistak, baita aurreko gaueko ajea zutenak 
ere. Joxe Migel Aranzadi zenaren omenez (karta jokoen zale amorratua 
bera) eskoba eta mus txapelketak ere egin zituzten. Giro ederrean joan 
zen eguna, ohartzerako ilundu eta akelarreko sorginek festa gunea 
hartu zuten arte; suaren inguruan dantza egin, eta bigarren parranda 
gaua sorgindu zuten.

 Bero izugarria egin zuen festetako azken egunean, igandean, baina 
proba misto nagusian parte hartu zuten auzotarrek fin-fin burutu zituzten 
egin beharreko lanak. Horren aurretik, patata tortilla lehiaketa egin 
zuten txosna gunean. Bukatzeko, Bide Batez taldearen erritmora gorputzak 
mugitu eta Teresa agurtu zuten, 2023ra arte.

►

Buruhandi eta erraldoiak Zabaletaraino igo ziren, eta auzoan barrena ibili. TXINTXARRI

Tortilla ugari aurkeztu zituzten lehiaketara. Itxura ederra zuten guztiek. TXINTXARRI

Txosna gunean zeuden auzotarrak dantzan jarri zituen El Grafitik (behealdean, biserarekin). TXINTXARRI



XAKEA
LAGUNARTEKO TXAPELKETA

Taula Xake Klubeko kideak I. 
Lagunarteko Taula txapelketan 
lehiatuko dira.
Igandea. 10:00. Mirentxu Trinketea.
PILOTA
SAN PEDROKO TXAPELKETA

San Pedro Jaietako txapelketako 
eskuz banakako partidak jokatuko 
dituzte.
Larunbata. Goiza. Loidibarren pilotalekuan.
SALBATORE TXAPELKETA, BIKOTEKA

Intzako Jubenil 2. Mailako bikoteak 
Salbatore txapelketan neurketa 
izango du.
Astelehena. Getaria.
ATLETISMOA
GIPUZKOAKO TXAPELKETA

Ostadar Atletismoa saileko kideek 
Adin Txikiko Gipuzkoako txapelketan 
parte hartuko dute. Proba libreetako 
saioak ere izango dira.
Igandea. Kote Olaizola miniestadioa, 
Donostian.
IBERDROLA LIGA

Ostadar Atletismoa saileko Naroa 
Furundarena eta Enara Gonzalez 

kideak BAT taldearekin lehiatuko dira 
Iberdrola Ligako maila mantentzeko 
jardunaldian.
Larunbata. Kote Olaizola miniestadioa, 
Donostian.
IGERIKETA
LASARTEKO SARIA

Buruntzaldea IKTko igerilariek 
Lasarteko 31. Saria lehiatuko dute.
Larunbata eta igandea. Maialen Chourraut 
kiroldegiko igerilekua.
MUNDUKO TXAPELKETA

Buruntzaldea IKTko Nahia Zudairek 
igeriketa egokituko Munduko 
txapelketan parte hartuko du 
ekainaren 10etik 19ra.
Funchal, Madeira (Portugal).
LASTERKETAK
T3T ETA T2T

Herriko hainbat korrikalarik T3T eta 
T2T proban parte hartuko dute.
Igandea. 09:00. Tolosa.
TRIATLOIA
TRIATLOI HERRIKOIA

Donostiako VI. Triatloi herrikoia eta 
Familien Triatloia lehiatuko dira.
Igandea. 09:00. Donostian.

ASTEBURUKO HITZORDUAK

Ezkerrean, Aitana Molano kadetea eta eskuinean, infantil B mailako taldea. LOKE GIMNASTIKA

LOKEko gimnastek, emaitza 
ederrak azken txapelketetan
Euskadiko Amateur txapelketan Aitana Molano bigarren 
izan da; Getxoko Torneoan guztiak podiumean izan dira

Txintxarri
Ongi amaitu dute Lasarte-Oria 
K i ro l  E lkar t eko  (LOKE) 
gimnastek denboraldia. Bi 
hitzordu zituzten –Kadete 
mailako Euskadiko Amateur 
txapelketa eta Getxo Torneoa–  
eta bietan podiumean izan dira.

Ekainaren 4an, Durangon 
Landako Kiroldegian lehiatu 
zen lehen hitzordua. Hamasei 
gimnasta bildu ziren, LOKEko 
Aitana Molano eta Erika Tejero 
barne.

Molanok lortu zuen emaitzarik 
onena; Euskadiko bigarren izan 
zen eta bitan igo zen podiumeko 
bigarren mailara. Nahiz eta uztai 

lanean seigarren sailkatu, 
mazoetan bigarren izan zen. 
Horri esker, sailkapen orokorrean 
ere postu horretan amaitu zuen.

Domina gehiago
Getxoko Torneoan ere berri onak 
izan zituzten LOKEko kideek; 
bakarka zein taldeka izan ziren 
podiumean.

Infantil B mailan, taldeak 
urrezko domina jantzi zuen eta 
pilota lanari esker Ane Lopezek 
bigarren postua eskuratu zuen.

Jubenil B mailako Ambar 
Rodriguezen mazo lanak ere 
puntuaketa handiena lortu zuen 
eta bere mailako garaile izan zen.

Txintxarri
Herriko atletek bi hitzordu nagusi 
izan zituzten hilaren 4an eta 
5ean: Euskadiko txapelketa eta   
16 urtez azpiko Gipuzkoako 
txapelketako azken saioa.

Ostadar SKTko bost kide izan 
ziren lehian Durangon Euskadiko 
txapelketan, eta bi urrezko 
dominarekin itzuli ziren herrira.

Naroa Furundarenak eta Enara 
Gonzalezek luzera jauzian parte 
h a r t u  z u t e n  b a k a r r i k . 
Furundarenak bigarren saiakeran 
5,77 metroko jauzia egin eta urrezko 
domina jantzi zuen. Gonzalezek, 
berriz, ez zuen egun onena izan 
eta 5,33 metroko jauziarekin 
bosgarren postua eskuratu zuen. 

Disko jaurtiketa proban ere 
Ostadarreko kideek postu berak 
lortu zituzten. Maider Rekondok 

proba irabazi zuen. Baleko 
jaurtiketa bakarra egin zuen 
herritarrak bigarren saiakeran. 
Diskoa 41,39 metrotara iritsi zen 
eta beste aurkariek ezin izan 
zuten marka hori gainditu. 
Taldekide Oihana Igarrizek 
bosgarren postua egin zuen 32,57 
markarekin.

Azkenik, Ostadarreko Iraia 
A l k o r t a  g a z t e a k  1 0 0  m . 
lasterketako bosgarren finalerdia 
lehiatu eta 13,02 egin zuen. Ezin 
izan zen finalerako sailkatu.

Brontzezko domina
Atletico San Sebastian taldeko 
Nerea Eugik ere ez zuen zorterik 
izan proba bereko bigarren 
finalerdian (12,64).

Alabaina, mutilen proban, Real 
Sociedad taldeko Yeray Veroniz 

herritarrak finalerdian 10,90 
egin ostean, finala 10,96ko 
m a r k a r e k i n  a m a i t u  e t a 
podiumeko hirugarren mailara 
igo zen.

5.000 metroko finalean ere izan 
zen herriko ordezkaririk. Aloña 
Mendi taldeko Jon Presa 
bosgarren sailkatu zen, 15.35,16ko 
denbora eginez.

Marak ontzen 
Donostiako Kote Olaizola 
Miniestadioan, berriz, 16 urtez 
azpiko Gipuzkoako txapelketako 
saioa eta proba libreak jokatu 
ziren. 

Ostadarrek zortzi ordezkari 
izan zituen 100 m. libre proban, 
eta 18 urtez azpiko mailako Alex 
Alkainek bere marka hobetu 
zuen, 11,63. 

Naroa Furundarena (ezkerreko irudia) eta Maider Rekondo (eskubiko iruda) podiumeko maila gorenean. OSTADAR SKT

Herritarrek hiru domina, 
Euskadiko txapelketan
Ostadar SKTko Naroa Furundarena eta Maider Rekondo Euskadiko txapeldun berriak 
dira luzera jauzian eta disko jaurtiketan, hurrenez hurren. Real Sociedad taldeko 
Yeray Veroniz herritarrak brontzezko domina eskuratu du 100 m. libre proban

Txintxarri 
Euskal Judo Federazioak talde 
mistoen I. Tagoya kopa antolatu 
zuen ekainaren 4an, Hernanin. 
Lasarte-Oria Kirol elkarteko 
hiru kide –Unai Guisado, Iker 
Izquierdo eta Tarieli Tato 

Kevlisbvili– izan ziren talde 
ezberdinetan parte hartzen eta 
Guisado eta Izquierdok kadete 
mailako podiumera igotzea lortu 
zuten.

Guisado Oiartzun-Lasarte-
Hernani taldean lehiatu zen, eta 

Izquierdo San Ignacio Vitoria 
taldean. Bederatzi ekipo izan 
ziren maila horretan borrokan; 
Guisado kide zuenak zilarrezko 
domina eskuratu zuen eta 
I z qu i e r do r enak ,  b e r r i z , 
brontzezkoa.

Azkenik, infantil mailan, bost 
talde aurkeztu ziren eta Tato kide 
zuen Hernani-Lasarte-Desoreka 
taldeak bosgarren postua eskuratu 
zuen. LOKEko entrenatzaile Gorka 
Aristegik nabarmendu duenez, 
herritarrak bere borroka guztiak 
irabazi zituen.

LOKEko judokak talde mistoen  
I. Kopako podiumean izan dira
Kadete mailako Unai Guisado eta Iker Izquierdo kide izan 
dituzten ekipoak bigarren eta hirugarren sailkatu dira

Txintxarri
Euskal Herrian zein Kantabrian, 
herriko mendi korrikalariek ez 
dute atsedenik hartu. Hilaren 
4an, larunbatarekin, Euskal 
Herriko Mendi Erronka lasterketa 
jokatu zen.

Lasarte-Oria Trail Mendi 
elkarteko (LOTME) kide Marc 
Bages-ek Araitz-Betelu, Larraun-
Lekunberri eta Leitzaldea 
barrena 67 kilometroko bidea 
egin zuen 09.28.27. 

Ez zen proba egin zuen herritar 
bakarra izan. Jesus Alfonso 
Rodriguez kaleratua izan zen 

bosgarren igarotze kontroletik 
pasa ez zelako. 

Eta errelebo proban, berriz, 
Axeri Mendi Lasterketa Taldeko 
Beñat Los Arcos herritarrak 
parte hartu zuen. Ibilbidea 
1 0 . 3 5 . 0 2  e g i n  zu en  b e r e 
bikotekidearekin batera.

Igandean, berriz, bi lehiaketatan 
izan ziren herritarrak edo herriko 
taldeetako ordezkariak.

Oiartzungo Intxisu Trail proban 
16 kilometroko ibilbidea egin 
zuten parte hartzaileek. Axeriak 
Mendi Lasterketa Taldeko kide 
diren Iurgi (01.33.45) eta Beñat 

(01.33.46) Los Arcos herritarrak 
lehen hogeien artean sailkatu 
ziren. Horiez gain, Ostadar SKTko 
Mikel Benitok (01.53.12) eta 
LOTMEko Mertxe Casasek 
(02.24.51) ere amaitu zuten proba.

Bestalde, LOTMEko Jon Ander 
Palet Kantabriako Proaño Trail 
lasterketan izan zen lehian eta 
seigarren postua eskuratu zuen. 
18  ki lometroko ibi lbidea 
01.19.00ko denboran egin zuen.

Lau herritar
txintxarri-ko 1588. zenbakian 
Z e gama -A i zko r r i  Mend i 
lasterketaren berri eman genuen. 

Albis tean ,  proban hiru 
herritarrek –Lasarte-Oria Trail 
elkarteko Ricardo Marcos eta 
Juan Luis de la Mata zein Ostadar 
Mendi Taldeko Julen Ollokiegi– 
parte hartu zutela zehaztu 
genuen,  baina laugarren 
ordezkari bat ere izan zen 
lasterketan, Trinko Lasarte-Oria 
Triatloi taldeko kide Enaitz 
Ibarburu. Herritarrak 07.32.01 
marka egin zuen Zegamako 
helmugan.

Herritarrak, iraupen luzeko eta 
motzeko mendi probetan lehian
Euskal Herriko Mendi Erronka, Oiartzungo Intxisu Trail 
eta Proaño Trail lasterketan ederki jardun dira herritarrak

Marc Bages, EHME proban. LOTME

Lasarte-Oria Trail Mendi 
Elkarteak Familien I. Mendi 
Ibilaldia antolatu du. 
Ekimena hilaren 26an egingo 
da eta familiei zuzendua 
dago. Okendo plazatik eta 
Andatza mendira joan-etorria 
izango da; 12,5 kilometro. 
Ezingo da korrika egin. Izena 
ematea elkarteko 
webgunean egingo da eta 
doakoa da. Guztira 200 
plaza egongo dira 
eskuragarri. Martxaren 
xehetasun guztiak 
LOTMEren webgunean eta 
sare sozialetan aurkituko 
dituzte interesdunek.

I. Mendi 
Ibilaldia

Txintxarri
Izar Beltzak oroimenezkoak 
errugbiaz bete zuen Michelin 
kirol gunea hilaren 4an.

Beltzak Errugbi eskolako 
denboraldi amaierako festak 
eman zion hasiera egunari. Haur, 
gaztetxo zein gurasoek ederki 
pasa zuten joko eta neurketa 
ezberdinetan, baita hirugarren 
denboran ere. 

Eguerdian, Cominter Tisu  
Hernani, Getxo eta Eibar 
taldeetako kideek lagunarteko 
txikia egin zuten. Paola Vega 
(Cominter Tisu Hernani), Aizpea 
Racamonde (Vithas Gaztedi) eta 
Nerea Loyarte (Albeitar Leon 
Rugby Club) herritarrek lehen 
zatian Getxo-eibar taldearekin 
bat egin zuten. Bigarren zatian, 
berriz, jokalariak nahastu ziren.

Atletico San Sebastian eta 
Beltzak Lasarteorians neurketak 
eman zion amaiera egunari. 
Herriko taldea 36-7 gailendu zen 
eta oroimezkoaren saria eraman 
zuen.

Hirugarren denbora amaitzean, 
Zubietako Yoko Garbi elkartean 
ederki afaldu zuten eta Zubietako 
bertso eskolako kideek afalostea 
girotu zuten.

Izar Beltzak oroimenezkoan talde ezberdinetako jokalariak bildu ziren eta bi neurketaz gozatu ahal izan zuten zaletuek. Beltzak Lasarteorians izan zen garaile mutilen mailako neurketan. TXEMA VALLES/TXINTXARRI

Errugbia nagusi, Izar 
Beltzak oroimezkoan
Beltzak Lasarteorians taldeak Atletico San Sebastian garaitu eta oroimenezkoaren sari 
nagusia eskuratu du. Errugbi Eskolako haur eta gurasoek ederki eman diote amaiera 
denboraldiari. Oroigarri bereziak banatu dizkiete taldeei, jokalariei eta epaileari 

Ezkerrean, erretiratuko den Pedro Montoyaren lanari aitortza egingo zioten Beltzak RTko 
kideek. Eskuinean, Beltzak Lasarteorianseko kideek jasotako oroigarriak. TXINTXARRI

Errugbi Eskolako haur, gazte eta gurasoek neurketak jokatu zituzten. TXEMA VALLES



Txintxarri
Buruntzaldea IKTko igerilariek 
asteburu ederra izan zuten 
ekainaren 4an eta 5ean. Hiru 
hitzordu lehiatu zituzten 
igerilariek eta guztietan markak 
ontzeaz gain, podiumean izan 
ziren. 

A n d o a i n g o  A l l u r r a l d e 
k i r o l d eg i an  l eh i a tu  z en 
Gipuzkoako Udako XII. Sarian  
Iker Gandia, Jurgi Sukunza, 
Irati Etxeberria eta Mayi 
Gorostegui igerilariek parte 
hartu zuten. 

S u k u n z a k  i z a n  e z i k , 
gainerakoek euren markak ondu 
zituzten egindako probetan. 
Gaztea, ordea, ez zen esku hutsik 
joan etxera, 200 m. libre proban 
infantil mailako brontzezko 
domina lortu baitzuen.

Proba berean, Gandiak infantil 
mailako zilarrezko domina 
eskuratu zuen eta 100 m. librean, 
berriz, hirugarren postuan 
sailkatu zen.

Horrez gain, Mayi Gorosteguik 
eta Irati Etxeberriak Udako 
Gipuzkoako txapelketarako 
gutxienekoak egin zituzten. 
Gorosteguik, 100 m. bizkar 
proban, eta Etxeberriak, 100 eta 
200 metroetako estilo librean.

Donostiako Paco Yoldin jokatu 
zen Gipuzkoako V. Open Sarian 
ere emaitza paregabeak lortu 
zituzten herriko igeriketa taldeko 
kideek. Proba horren barruan 
Igeriketa Egokitutako Euskadiko 
Txapelketa jokatu zen.

Buruntzaldea IKTko igerilariek 
guztira 28 marka pertsonal berri 
egin zituzten, eta hainbatek 
domina ere jantzi zuen.

Esate baterako, Nahia Zudaire 
Igeriketa Egokitutako Euskadiko 
txapeldun berria da. Zubietako 
igerilaria 50 m. eta 100 m. libre 
zein 50 m. tximeleta probetan 
nagusi izan zen. Estilo libreko 
100 m. proban bere marka hobetu 

eta Espainiako S8 mailako 
errekor berria ezarri zuen.

Bestalde, igeriketa taldeko lau 
kide izan ziren Open Sariko 
finaletan: Garazi Etxeberria, 
Unai G. Somovilla, Nora Imaz 
eta Izaro Audikana. Etxeberria 
eta Imaz podiumean izan ziren.

Etxeberria junior mailako 
bigarren postuan sailkatu zen 
50 m. libre proban.

Imazek, berriz, 400 m. libre 
eta 800 m. libreetan egin zuen 
podiuma. Lehenean junior 
mailako zilarrezko domina jantzi 
zuen; bigarrenean, absolutu 
mailako hirugarren izan zen eta 
junior mailako bigarren.

Ate irekiak 
Hori guztiaz gain, igeriketa 
taldeak ate irekiak egingo ditu 
hilaren 13tik 17ra, 07:30etik 
18:30etara. 

2015. eta 2007. urte arteko haur 
eta gazteek igeriketa klubaren 
jarduna ezagutu eta adinaren 
araberako entrenamendu saioak 
proba ditzakete. 

Ate irekietan parte hartu nahi 
duten haur eta gazteek igeriketa 
taldearen webgunean (www. 
buruntzaldeaikt.eus) dagoen 
formularioa bete behar dute.

Zudaire, podiumean. BURUNTZALDEA IKT

Igerilariek, domina  
eta marka uzta bikaina
Buruntzaldea IKTko igerilariek dominak eskuratu eta 37 marka pertsonal ondu dituzte 
ekainaren 4an eta 5ean. Nahia Zudaire Igeriketa Egokitutako Euskadiko Txapelketan 
garaile izan da; ekainaren 19ra arte, Munduko Txapelketan lehiatuko da 

Txintxarri
Lau eta Erdiko txapelketan final 
ezberdinetara iristeko aukera 
galdu dute Intzako pilotariek. 
Alabaina, beste txapelketetan ari 
dira lehian.

Jubenil 2. Mailako Lau eta Erdiko 
finalaren bidean zen Peru 
Urdanpilletak ez zuen partida 
jokatu. Intzako arduradun Jose 
Felix Solanok azaldu duenez, final 
l aurdena  edo  Herrerako 
txapelketako finalerdia jokatu 
erabaki behar izan zuen herriko 
pilotariak, "ezin baitituzte bi 
neurketa jolastu egun berean", 
eta lehentasuna eman zion 
Donostiako txapelketari.

Haritza Diaz De Gereñuk, berriz, 
Ekialdeko final laurdena jokatu 
zuen Añorgako Olidenen aurka, 
Loidibarren pilotalekuan. Partida 
berdindua eta borrokatua izan 
zen. 18nako berdinketatik aurrera, 
ordea, Añorgako kideak jokoan 
asmatu eta 18-22 gailendu zen.
Pilotari guztiek txapelketa horretan 
egindako lanarekin pozik daude 
taldeko arduradunak.

Donostian lehian
Aipatu  moduan ,  In t zako 
pilotariak bestelako txapelketetan 

l eh ia t zen  ar i  d i ra .  Peru 
Urdanpi l le tak Herrerako 
bikotekako finalerdiari egin 
behar izan zion aurre hilaren 
4an. 

Tuterako Tiradorekin batera, 
O la i zo la -Sorondo  b iko t e 
gipuzkoarraren aurka jokatu 
zuen. Gaizki hasi zuten partida 
baina buelta emateko gai izan 
ziren. Irabazteko aukerak ere 
izan zituzten, azkenean aurkariek 
eraman zuten saria, 22-18.

Hilaren 13an, berriz, taldekide 
Diaz de Gereñu izango du bikote  
G e t a r i a k o  t x a p e l k e t ak o 
partidan.

Bestalde, Jon Pello Artetxe 
seniorra Pilotaren Txokoa 
txapelketa jokatzen ari da, Trinitate 
plazako pilotalekuan. Maiatzaren 
8an jokatu zuen lehen norgehiagoka 
Oberena taldeko Redin bikote 
zuela, 22-8 irabazi zuten.

Hilaren 5ean, berriz, Redinek 
eskuko mina zuenez, taldekide 
Elola izan zuen lagun. Eguerdian 
jokatutako partida gogorra izan 
zen bikotearentzat, eta eguraldiak 
–eguzkia zegoen eta pilotalekuak 
ez du aterperik– ez zuen lagundu. 
Hala ere, Artetxe eta Elola garaile 
izan ziren, 22-20.

Intzako pilotariak Lau eta Erdiko 
txapelketatik kanpo geratu dira
Federazioaz kanpoko txapelketeetan lehian ari dira 
Intzako kideak, bikoteka, Donostian zein Getarian

Txintxarri
Ibardingo VI. igoera jokatu zen 
hilaren 4an. Nafarroako Mendi 
txapelketako proban 58 ibilgailu 
batu ziren. 4,5 kilometroko 
ibilbidea osatu behar izan zuten, 
Altzatetik Ibardingo gaineraino. 

Aitor Manso herritarrak bere 
BRC B49 ibilgailuarekin parte 
hartu zuen; aurkari zaila zuen, 
ordea, probako errekorra duen 
Joseba Iraola, NP01 ibilgailuan.

Entrenamendu eta  saio 
kronometratuan Iraolak bere 
nagusitasuna erakutsi eta lehen 
postua eskuratu zuen. Bigarren 
postuan izan zen, berriz, Aitor 

M a n s o  h e r r i t a r r a .  E t a 
zortzigarren mailako lehen 
sailkatu bezala ere igo zen 
podiumera Lasarte-Oriako gaztea.

Aitor Manso, podiumean. AVM RACING

Aitor Manso herritarra bigarren 
izan da Ibardingo VI. Igoeran
Nafarroako Mendi txapelketako lasterketan,  
zortzigarren mailako garaile izan da lasarteoriatarra

Txintxarri
Hilaren 12an, igandearekin, xake 
zaletuek hitzordu ederra izango 
dute Mirentxu Trinketean. 
10:00etatik aurrera, I. Lagunarteko 
Taula xake txapelketa jokatuko 
da. 

Lasarte-Oriako Taula Xake 
Klubak antolatutako ekimenean, 
herr iko  ta ldeaz  ga in  (b i 

aurkeztuko ditu), Euskadi 
mailako sei ekipo gonbidatu 
izango dira lehian.

Xake azkarra modalitatean 
jokatuko dira partidak. Beraz, 
jokalari bakoitzak bost minutu 
izango ditu jokaldia pentsatu 
eta gauzatzeko.

T x a p e l k e t a  E u s k a l 
adiskidetasun zirkuituaren 

hitzorduetako bat da. Horregatik, 
klubeko kideek jakitera eman 
dutenez,  lehiaketa amaitu ostean, 
partaide guztiek bazkari goxo 
bat dastatuko dute Palomo 
Linares Elkartean. 

Euskadi mailako xake bilkura 
izango da Lasarte-Orian
Taula Xake Klubak I. Lagunarteko Taula xake txapelketa 
antolatu du hilaren 12an, Mirentxu Trinketean

TAULA XAKE KLUBA

TELEFONOAK
UDALAREN TELEFONOAK:
ERREGISTROA: 943-37 16 29
EUSKARAKO ZERBITZUA: 943-37 61 84
KIROLDEGIA: 943-37 61 82
MANUEL LEKUONA KULTUR ETXEA:  
943-37 61 81
GIZARTE ZERBITZUAK: 943-37 61 79
KIUB: 943-36 16 05
UDAL EUSKALTEGIA: 943-36 16 21
MUNTTERI AEK: 607 62 52 33

LARRIALDIKO TELEFONOAK:
OSASUN ZENTROA: 943-00 79 60
DYA: 943-46 46 22
GURUTZE GORRIA: 943-36 39 53
UDALTZAINAK: 943-36 24 42
ERTZAINTZA: 943-53 88 40
SOS DEIAK: 112

OSTIRALA, 10 DE ORUE
LARUNBATA, 11 ACHA-ORBEA
IGANDEA, 12 ACHA-ORBEA
ASTELEHENA, 13 DE MIGUEL
ASTEARTEA, 14 URBISTONDO
AZTEAZKENA, 15 GIL
OSTEGUNA, 15 ACHA-ORBEA

URTE OSOKO GUARDIAK APLIKAZIOA eskuragarri App Store edo 
Android Marketen
Informazio gehiago www.cofgipuzkoa.com webgunean eskuragarri.

GUARDIAKO FARMAZIAK

EGUNEKO FARMAZIAK: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
URBISTONDO: San Frantzisko 1/ 943-36 65 67
GANDARIAS-URIBE: I. de Loyola 9/ 943-01 95 21

GAUEKO FARMAZIA: 22:00-09:00
M. Gomez Bravo: Kale Nagusia 14, Hernani. 943-55 48 92

KOMIKIA

ZORION AGURRAK

Iker
Pertsona bikaina zara. 
Arazoa da urteak igaro 
eta jakin gabe jarraitzen 
duzula. Zorionak!

Amets
Zorionak Amets! 
Igandean 5 urte beteko 
dituzu! Esku bat bete 
duzu, ze handia! Prestatu 
merienda eta pastela eta 
primeran pasako dugu! 
Ea ze opari iristen diren... 
Dortokak, dinosarioak, 
patrulla canina... auskalo! 
Txokolatezko 5 muxu 
handi-handi famili 
osoaren partez.

Laura
Zorionak printzesa, 6 
urte dagoeneko! 
Jarraitu beti bezain 
irribarretsu, oso harro 
gaude zutaz. Asko 
maite zaitugu! Ama, 
aita eta Pedroren 
partetik.

Eman jaiotzen berri TXINTXARRI-n.  
Deitu 943-37 14 48 telefonora,  

bidali haurraren izen-abizenak  
eta jaiotze data txintxarri@ttakun.eus helbide 

elektronikora edo  
688 68 35 10 WhatsApp zenbakira. 

Jaio da!

OHARRA

Ekainaren 23an sua piztu nahi dutenek 
Udal Erregistroan jakinarazi beharko dute
Lasarte-Oriako Udalak jakinarazi du ekainaren 23an 
sutzarrak piztu nahi dituzten herritarrek Udal Erregistrora 
joan beharko dutela, horren berri ematera. "Segurtasun 
arrazoiengatik, hau guztia zehaztu beharko dute: sua non 
egingo den, harremanetarako pertsona nor den eta harekin 
kontaktuan nola jarri". 

Kiroldegiko udako jardueretan izena 
ematea martxan
Lasarte-Oriako Kirol Zerbitzuak uztailean zehar antolatu 
dituen Udako jardueretako izena ematea ekainaren 
17an amaituko da. 

Hiru aukera daude. Maialen Chourraut kiroldegiko 
bulegora hurbiltzea –astelehenetik ostiralera 09:00etatik 
13:00etara eta asteazkenetan arratsaldeetan ere, 17:00etatik 
19:00etara–, 943-37 61 82 telefonora deitzea edo Buruntzaldea 
Kirola webgunean inskripzioa egitea. Azken bide 
horretatik ezin da igeriketa ikastaroetan izena eman. 

txintx  rri

MANTTANGORRI HIRIBUSA

Lanegunak

ETXEBIZITZA

SALDU
M a r i n a  D ' O r 
urbanizazioko (Castellon) 
etxebizitza bat saldu nahi 
dut, hondartzako lehen 
lerroan kokatua: 68 metro 
ditu, hamalau metroko 
te r raza ,  b i  ge la ,  b i 
bainugela, sukaldea eta 
egongela. Lasarte-Oriako 
edo inguruko etxebizitza 
batengatik ere trukatuko 
genuke. Harremanetarako 
zenbakia: 675 70 39 06

ERRENTAN EMAN
Errioxan, Alesancotik 
g e r t u ,  6 0  m e t r o 
karratudun apartamentua 
a lokaga i .  60  met ro 
karratudun lorategia du, 
bista paregabeak, baita 
igerileku komunitarioa 
ere. Ekainetik irailera 
alokagai, hamabostaldika. 
N a h i  i z a n e z  g e r o 
argazkiak bidaltzeko 
prest. Harremanetarako 
zenbakia: 666 88 0917.

PARTEKATU
Neska langile bat naiz eta 
etxebizitza osatzeko 

beste bi neska arduratsu 
eta garbiren bila nabil. 
Etxea argitsua, handia da 
eta gela guztiek kanpo 
aldera ematen dute. Herri 
erdian dago, topo eta 
autobus geltokitik oso 
gertu. Harremanetarako 
zenbakia: 666 32 05 20.

LANA

ESKAINTZA
15 urteko neska bati 
e u s k a r a  k l a s e 
partikularrak emateko 
pertsona bat behar da. 
Harremanetarako 
zenbakia, 631 57 15 40  
(Arratsaldez deitu).

ESKARIA
G o i z e t a n  z e i n 
arratsaldetan edozein 
a d i n e t a k o  u m e a k 
zaintzeko, ikastolara 
eramateko edo bertatik 
jasotzeko, eta behar 
izanez gero beraien 
etxeko lanetan laguntzeko 
eskaintzen dut neure 
burua. Harremanetarako 
zenbakia: 644 98 03 49.

Umeak zainduko nituzke. 
Harremanetarako 
zenbakia: 695 18 41 79.

Pres t  nago ad ineko 
p e r t s o n a k  o r d u k a 
zaintzeko edo tabernari 
ze in  suka ldar i  g i sa 
aritzeko. 
Harremanetarako 
zenbakia: 663 49 98 41.

Garbitzaile lanak egiteko 
prest  nago,  orduka. 
Harremanetarako 
zenbakia: 618 81 43 63.

Pertsona eskaintzen da 
in te rna  modura  lan 

egiteko. Esperientzia dut 
eta berahala hasteko 
p r e s t  n a g o . 
Harremanetarako 
zenbakia: 627 20 61 10.

Lan bila nabil. Hoteletan 
garbiketa lanak egiteko, 
edo etxeetan. Pertsonak 
zainduko niztuzke orduka. 
Esperientzia handia eta 
erreferentziak. 
Harremanetarako 
zenbakia: 671 76 35 58.

A d i n e k o  p e r t s o n a k 
zainduko nituzke. Zaintza 
ikastaroa egina dut. 
Interno edo orduka lan 

e g i n g o  n u k e . 
Harremanetarako 
zenbakia: 676 18 84 11.

Emakume euskalduna lan 
bila. Orduka lan egingo 
nuke. Etxeko lanetan, 
garbiketan... Esperientzia 
handikoa eta profesionala 
garbiketan. 
Harremanetarako 
zenbakia: 673 55 62 89.

 BESTELAKOAK

HEZKUNTZA
Unibertsitateko ikaslea 
naiz, eta DBH mailako 

eskola part ikularrak 
emateko zein edozein 
adineko umeak zaintzeko 
eskaintzen dut nire burua, 
edozein momentu eta 
ordutegitan lan egiteko 
prest. Harremaneratako 
zenbakia: 644 98 03 49.

Z i e n t z i a  e s p a r r u k o 
e r r e f o r t z u  s a i o 
partikularrak eskaintzen 
d i t u t ,  D B H  e t a 
Batxilergoko 
ikasleentzako, irakasgai 
askotan: Matematika, 
F i s i k a ,  K i m i k a , 
Marrazketa, Teknologia, 
Biologia eta Geologia. 
Ingeniaritza Mekanikoko 
gradua eta bigarren 
hezkuntzako masterra 
ditut. Harremanetarako 
zenbakia, 697 45 97 96.

AURKITUTAKOAK
Urrezko kate bat aurkitu 
nuen apirilaren 20an. 
Galdu duena jar dadila 
nirekin harremanetan: 
626057411 (Maria)

AZOKA TXIKIA

NABARMENDU ZURE EDUKIA

TAMAINA 
BERRIA

Modulo txikia. 
12 €  

 ( BEZ barne) 
publizitatea@

ttakun.eus

TAMAINA BERRIA
Modulo handia. 20 € ( BEZ barne) 

publizitatea@ttakun.eus
 646 82 44 66

Iragarki nabarmenduak kobratuko dira soilik

OSTIRALA 10
LASARTE-ORIA Emanaldiak
Euskal dantza sorkuntza emanaldiak: 
DBH 1-2, DBH 4 eta 1. Batxilergoa. 
Zoroen mundu zoroa antzezlana, 
DBH 1-2. 
Kultur etxea, 12:00etatik 13:00era.

LASARTE-ORIA Erakusketa
Brancussi akademiako ikasleek 
erakusketa irekiko dute.
Antonio Mercero gunea, 18:00etatik 
20:30era.

LASARTE-ORIA Emanaldiak
Helduen taldeak ariko dira: Ilargi 
beteko eguna antzezlana eta dantza 
garaikidea egingo dituzte.
Kultur etxea, 20:00etan.

LARUNBATA 11
LASARTE-ORIA Girotze ekitaldia
Gure Eskuko kideek Pirinioetako Bidea 
ekintza aurkeztuko dute:

12:00etan, ekintzaren aurkezpena.
12:15ean, bertso saioa, balkoitik 
balkoira.
12:30ean, Sorgin Dantza, eta, 
ondoren, pintxoak eta sagardoa.

Okendo plaza, 12:00etatik aurrera.

LASARTE-ORIA Erromeria
Semblante Andaluz elkarteak 27.  
Rocioko Erromeria antolatu du:

12:00etan, irekiera.
13:00etan, Duende dantza taldea.
13:30ean, herri dantza.

14:30ean, herri bazkaria.
18:00etan, Duende dantza taldea.
18:30ean, herri dantza.
19:00etan, Amaia Gonzalez 
Caballero akademiako ikasleak.
19:30ean, Fit Gipsy Dance saioa, 
Lourdes Motiñoren eskutik. 
20:30ean, herri dantza.

Atsobakar auzoko parkea, 
12:00etatik aurrera.

LASARTE-ORIA Emanaldiak
Euskal dantza, HH5 eta LH1-2. Euskal 
dantza sorkuntza: LH5, DBH 1-2-4, 
Batxilergoa, gazteak eta helduak.
Kultur etxea, 20:00etan.

IGANDEA 12
LASARTE-ORIA Erromeria
Rocioko 27. Erromeriako bigarren 
eguneko jarduerak egingo dituzte:

11:30ean, meza. Semblante Rociero 
koruak abestuko du, Arantzazuko 
Ama parrokian, Zumaburun.
12:30ean, Rocioko ama birjina 
parrokiatik Atsobakar auzora 
eramango dute.
14:00etan,  ohorezko ardoa 
gonbidatu eta agintariekin batera.
14:30ean, herri bazkaria.
16:00etan, elkarteko bazkideei 
oroigarriak banatu eta talde argazkia 
aterako dute, Semblante Andaluzek 
30 urte bete dituelako aurten.
16:30ean, Aljarafe, Al Alba, 
Azabache eta Viejas Glorias taldeen 
emanaldiak.
17:00etan, Jakaranda, Embrujo 
Andaluz, Aljarafe eta Concha Rociera 
taldeen emanaldiak.

18:00etan, herri dantza.
19:00etan, flamenko desfilea.
19:30ean, herri dantza.
20:00etan, Semblante Rociero 
koruaren emanaldia, Duende 
taldearekin batera. Salve Rociera 
abestuko dute elkarrekin.
21:30ean, festa amaiera.

Atsobakar auzoko parkea, egun 
osoan zehar.

LASARTE-ORIA Bertso saioa
Izan Iñurrik eta Kukukak antolatuta 
Tabuen kutxatik oholtzara emanaldia. 
Sarrerek 15 euro balio dute.
Kultur etxea, 18:00etan.

ASTEARTEA 14
LASARTE-ORIA Sorgin Dantza
Hilaren 28ko Sorgin Dantza prestatzeko 
saioa egingo dute. Eguraldi txarra 
eginez gero, Oriarte Landaberri 
institutura joango dira.
Okendo plaza, 20:00etan.

ASTEAZKENA 15
LASARTE-ORIA Hitzaldia
Jake MacSiacais irlandarrak Gaelikoa 
berreskuratzearen aldeko bere ibilbide 
militantea azaltzen duen liburua 
aurkeztuko du.
Xirimiri elkartea, 19:00etan.

OSTEGUNA 18
LASARTE-ORIA Sorgin Dantza
Sorgin Dantza prestatzeko saioa. 
Eguraldi txarra egiten badu, Oriarten.
Okendo plaza, 20:00etan.

OSTIRALA 17
LASARTE-ORIA Antzerkia
Anarkia Relacional antzezlanaren 
emanaldia egingo du Ttipia konpainiak. 
Sarrerek 3 euro balio dute.
Manuel Lekuona, 19:30ean.

LASARTE-ORIA Rally SC Euskadi
Scooter Club Euskadi elkarteak motor 
gidarientzako topaketa antolatu du: 

19:00etan, harrera eta motorren 
erakusketa Donostia etorbidean. 
Izen emateak, Santxo tabernan.
21:00etan, afaria, Santxo tabernan.
22:30ean, herrian barrena ibilbidea, 
kontzertuetara joan aurretik.
23:00etan, DJen emanaldiak 
Buenetxea tabernan.
Herrian zehar, 19:00etatik aurrera.

LARUNBATA 18
LASARTE-ORIA Rally SC Euskadi
Scooter Club Euskadi elkarteak motor 
gidarientzako topaketa antolatu du. 
Bigarren eguneko egitaraua:

10:00etan, motorren erakusketa 
Okendo plazan.
11:00etan, barrikotea eta pintxoak 
Tiburtzio Artizar. Txalaparta 
emanaldia ere egingo dute.
12:00etan, txangoa. 85 kilometroko 
ibilbidea egingo dute.
15:00etan, bazkaria, Hernaniko 
Jauregi jatetxean.
18:30ean, motorren erakusketa 
Andapa kalean. Genesis tabernan 
garagardo kupelak jarriko dituzte.
21:30ean, afaria Buenetxea tabernan.

22:00etan, kontzertuak Buenetxean: 
Bonzos eta Neumaticos Cheinwz 
taldeek joko dute.
Herrian zehar, 10:00etatik aurrera.

LASARTE-ORIA Emanaldia
Erketz Euskal Dantza Taldeak ikasturte 
amaierako emanaldia egingo du. 
Sarrera, doan.
Okendo plaza, 19:00etan.

IGANDEA 19
LASARTE-ORIA Rally SC Euskadi
Scooter Club Euskadi elkarteak motor 
gidarientzako topaketa antolatu du:

12:30ean, bermuta eta motorren 
erakusketa, Arkupe tabernan. 
14:30ean, bazkaria Arkupen.

Largonea kalea, 12:30ean.

LASARTE-ORIA Kontzertua
Ensamble Moxos taldeak kontzertua 
emango du. Sarrerek 6 euro balio dute.
Manuel Lekuona, 19:30ean.

ASTELEHENA 20
LASARTE-ORIA Kontzertua
Udal Musika Eskolako ikasleek kurtso 
amaierako emanaldia egingo dute. 
Gonbidapena behar da aretora sartzeko.
Manuel Lekuona, 19:00etan.

ASTEARTEA 21
LASARTE-ORIA Kontzertua
Udal Musika Eskolako ikasleek kurtso 
amaierako emanaldia egingo dute. 
Gonbidapena behar da aretora sartzeko.
Manuel Lekuona, 19:00etan.

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN.

LASARTE-ORIA Rally SC Euskadi 
Pandemiak eragindako eten behartuaren ostean herrira itzuliko den beste 
jarduera bat aurkeztu dute: Rally Scooter Club Euskadi elkarteak egin ohi 
duen rallya, scooter motako motorrak ardatz hartuta. Lasarte-Oriako Udalak 
ekimena babestu du. Ventanas Alcar komertzioan elkartu dira Scooter Clubeko 
nahiz udaleko ordezkariak, Vespa eta guzti. Euskal Herri eta espainiar zein 
frantziar estatuetatik etorriko dira motorzaleak: Iruñea, Tudela, Madril, 
Zaragoza, Burgos...  eta aurten aurrenekoz, Lleida (Katalunia) eta Ourensetik 
(Galizia). Topaketa girotze aldera, herriko zenbait establezimendu eta tabernek 
erakusleihoak apaindu dituzte: Ventanas Alcar, Natur House, Tiburtzio Artizar, 
Mabel Moda, Ola Enmarcacion eta Bideo Lagunak. 

Topaketan parte hartu nahi dutenek aukera dute inskribatzeko. Hilaren 
14a baino lehen (asteartea) izena ematen dutenek 45 euro ordaindu beharko 
dituzte, eta behin rallya hasi denean inskribitzen direnek, 55. Gaztetxoak (7 
eta 14 urte artekoak) apuntatzeak 35 euro balio du. Dirua Kutxabankeko 
kontu korronte honetan sartu beharko dute: ES85 2095 5048 10 9118572907. 
Harremanetarako: sceuskadi@gmail.com edo 649 56 15 27.
Hilaren 17tik 19ra, Lasarte-Orian barrena.



Iñigo Gonzalez Sarobe
Autodeterminazio eskubidea 
aldarrikatzeko helburuz , 
u z t a i l a r e n  2 a n  H i g e r 
lurmuturretik Creusera arteko 
Pirinioetako 300 mendi tontor 
a r g i z t a t z e r a  d e i t u  d i t u 
herritarrak Gure Eskuk. Lasarte-
Oriari Igantzin (Nafarroa) 
dagoen  Unanu mendia egokitu 
zaio, eta egitasmoari buruzko 
informazioa eman eta motorrak 
berotzen haste aldera, girotze 
ekitaldia antolatu du Lasarte-
Oriako taldeak. Bihar izango 
da, hilak 11, Okendo plazan, 
12:00etatik aurrera. 

Herriko Gure Eskuko kideekin 
hitz egin du txintxarri-k, ez 
soilik Okendo plazako ekitaldiari 
buruz, bai eta Pirinioetako Bidea 
ekintzaren gainean ere.
Zer asmorekin antolatu duzue girotze 
ekitaldia? Zer aurkeztuko duzue? 
Uztailaren 2rako antolatuta 
dagoen Piriniotako Bidea 
ekimenaren berri emateko eta 
giroa berotzen hasteko antolatu 
dugu. Ekimenean parte hartzeko 
izena eman behar da, eta egun 
hori baliatu nahi dugu mendira 
joango diren lasarteoriatarrek 
antolatu dugun egitasmoarekin 
bat egin dezaten.

Bertan aurkeztuko dugu 
zergatik antolatu den Piriniotako 
Bidea, eta zer egingo dugun 

mendian zein gure herrian bertan 
uztail hasieran.
Zer ordutan eta non izango da 
ekitaldia? Zer prestatu duzue?
Okendo plazan egingo dugu, 
12:00etatik aurrera. Hasteko, 
ekimena zein helbururekin 
antolatu den azalduko dugu, 
zer egingo dugun Unanua 
mendian uztailaren 2an eta, 
L a s a r t e - O r i a n  g e r a t z e n 
direnentzat, Okendo plazan.
Ondoren, bertso saiotxo bat 
izango dugu balkoitik balkoira, 
bertso eskolako gaztetxoen 
eskutik. Segidan, Sorgin Dantza 
herrikoia, eta, bukatzeko, 
pintxoak eta sagardoa.

Ekitaldiak iraun bitartean 
mahaiak jarrita egongo dira, 
mendira joango direnek izena 
eman eta kamisetak erosteko. 
Zein da Pirinioetako Bidea ekintzaren 
helburua? Zer aldarrikatu nahi du 
Gure Eskuk horren bidez?
Uztailaren 2an, kataluniar eta 
e u s k a l  h e r r i t a r r o k  3 0 0 
gailurretik gora argiztatuko 
ditugu Pirinio osoan zehar. 
Euskal Herria eta Katalunia 
b a t u z ,  g u r e  h e r r i e n 
autodeterminazio eskubidea 
aldarrikatu nahi dugu, eta 
nazioarteko komunitatearen 
arreta geureganatu. Mezu argi 
bat bidali nahi dugu: kataluniar 

eta euskal herritarrok libre eta 
burujabe izan nahi dugu, gure 
etorkizuna erabaki nahi dugu, 
eta herritarron borondatea 
entzun eta errespeta dadin 
eskatzen dugu. Demokrazia eta 
askatasun kontu bat da.
Igantziko Unanua mendia egokitu 
zaio Lasarte-Oriari. Zaila izango da 
bertara igotzea?
Ibilbidea Igantzi herritik abiatzen 
da, eta erraza da, edonork egiteko 
modukoa, baita familian ere, 
haur eta guzti. Ordu eta erdi 
inguru behar da igotzeko.
Noiz abiatuko zarete bertara?
Uztailaren 2an, larunbatarekin,  
a u t o b u s a  h a r t u k o  d u g u 
Hipodromoan,  18 : 00e tan . 
Igantzira iritsi eta gero, 19:30ean 
hasiko gara Unanuara igotzen, 
martxa lasaian. Gailurrean 
afa lduko dugu,  norberak 
eramango du bere otordua eta 
ta ldeko  kideok sagardoa 
e ramango  dugu .  Mend ia 
23:00etan argiztatuko dugu, eta 
Txoria txori abestuko.
Ekimenarekin bat egin nahi duten 
herritarrek zer egin behar dute izena 
emateko?
Esan bezala, hilaren 11n Okendo 
p lazara  ber taratuz  gero , 
mahaietara joan eta bertan izango 
dituzte inskripzio orriak. Sarean 
ere posible da izena ematea, 
https://izenaeman.gureesku.eus 
estekan.
Nortzuk antolatu duzue Euskal Herria 
eta Katalunia lotuko dituen ekintza 
aldarrikatzaile hori?
Piriniotako bidea Euskal 
Herriko eta Kataluniako entitate 
s o z i a l e k  e l k a r l a n e a n 
antolatutako lehen mobilizazio 
herr i t a r ra  da  hau .  ANC 
(Assemblea Nacional Catalana), 
FEEC (Federacio d’Entitats 
Excursionistes de Catalunya) 
eta Gure Esku gara antolatzaile, 
eta Omnium Cultural eta 

Artistes de la Republica, 
laguntzaile.
Egin da inoiz antzeko egitasmorik 
autodeterminazio eskubidearen 
alde? Zentzu horretan, uste duzue 
historikoa izango dela uztailaren 
2ko Pirinioetako Bidea?
Izan dira horrelako ekimen 
puntualak aurretik, bai Katalunian 
eta bai Euskal Herrian, baina bi 
herriek elkarlanean antolatutako 
lehenengoa da hau, Pirinio osoa 
zeharkatuko duena. Honenbestez, 
historikoa izango dela esan 
dezakegu, bai. 

Herritarren atxikimenduak biltzen jarraitu nahi du Lasarte-Oriako Gure Eskuk. TXINTXARRI

"Herritarron borondatea 
entzutea eskatzen dugu"
LASARTE-ORIAKO GURE ESKU AUTODETERMINAZIO ESKUBIDEAREN ALDEKO ERAGILEA
Lasarte-Oriak ere parte hartuko du uztailaren 2ko Pirinioetako Bidea ekintzan, Igantzi herriko 
Unanua mendia argiztatuta. Herritarrak animatze aldera, ekitaldia prestatu du Gure Eskuk

"KATALUNIA ETA 
EUSKAL HERRIAK 
ELKARLANEAN 
EGINDAKO LEHEN 
EKINTZA DA HAU"

"UNANUA MENDIA 
IGOTZEKO BIDEA 
ERRAZA DA, ORDU  
ETA ERDIAN EDONORK 
EGITEKO MODUKOA"

Lasarte-Oriako Gure Eskuk bihar 
egingo du girotze ekitaldia, hilak 11, 
Okendo plazan. 12:00etan hasiko dira 
egitarauko jarduerak. GURE ESKU

2022-06-10 OSTIRALA

